
BIZKAIKO ALDIZKARI OFIZIALA BAO
2021, abenduak 31. Ostirala251. zk. 1. orr.

II. ATALA
BIZKAIKO LURRALDE HISTORIKOKO TOKI ADMINISTRAZIOA

Bilboko Udal Etxebizitzak TEA

Bilboko Udal Etxebizitzak TEAren iragarkia, erakundearen 2021eko lan-es-
kaintza publikoari buruzkoa, zeina Bilboko Udal Etxebizitzak TEAren Zuzen-
daritza Kontseiluaren 2021eko azaroaren 24ko saioan onartu baitzen.

Urriaren 30eko 5/2015 Legegintzako Errege Dekretuaren bitartez onetsitako Enple-
gatu Publikoaren Oinarrizko Estatutuaren Legearen testu bateginaren 70. artikuluak ho-
nako hau xedatzen du: «Giza baliabideen beharrizanak daudenean, eta, horretarako au-
rrekontuko diru-izendapena egonda, langile berriak sartzea beharrezko denean, enplegu 
publikoaren eskaintza egin behar da, edo langile-beharrizanak betetzeko antzeko beste 
kudeaketa-tresnaren bat erabili behar da; horretarako, beharrezkoa izango da sortutako 
plaza horiek betetzeko hautaketa-prozesuetarako deialdia egitea».

Bestalde, Euskal Funtzio Publikoari buruzko uztailaren 6ko 6/1989 Legearen 23.1 
artikuluak, legea aldatzen duen azaroaren 7ko 16/1997 Legearen idazkeran, honako 
hau xedatzen du: «Administrazio Publiko bakoitzeko langileekin bete ezin diren giza ba-
liabideak, hots, aurrekontu-izendapena dutenak, enplegu publikorako eskaintzaz beteko 
dira».

Arestian aipatutako manuak eta 2021. urterako Estatuko Aurrekontu Orokorrari bu-
ruzko abenduaren 30eko 11/2020 Legearen 19. artikuluan xedatutakoa betetze aldera 
–bertan ezartzen da, batetik, langile berrien sarrera artikulu horretan jasotako irizpideei 
jarraikiz arautuko dela eta, bestetik, birjartze-tasa ehuneko 110ekoa izango dela lehen-
tasunezko sektoreetan eta ehuneko 100ekoa gainerako sektoretan, gehienezko birjar-
tze-tasa kalkulatzeko barne-igoeraren bidez deitzen diren plazak aintzat hartu gabe–, 
honako hau erabaki zuen Bilboko Udal Etxebizitzak TEAren Zuzendaritza Kontseiluak 
2021eko azaroaren 24ko saioan:

Lehenengoa: Onestea erakundearen 2021erako lan-eskaintza publikoa, honako 
preskripzio hauei jarraikiz:

Txanda irekiko sistema
— �Arkitekto teknikoaren 1 lanpostu (egungo Sustapen teknikaria), Etxebizitzen Sus-

tapena Atalean. 2. taldea (A2); 23. maila; nahitaezko 3. hizkuntza-eskakizuna; de-
rrigortasun-data: 2017ko abenduaren 13; zuzkidura-zenbakia: 2605-01.

Barne-igoerako sistema
— �Administrari balioaniztunaren 3 lanpostu, Administrazio Funtzioa Antolatzeko Pla-

naren baitan (plan hori 2020ko martxoaren 27an onetsi zuen erakunde honetako 
presidenteak, eta 2020ko ekainaren 18an argitaratu zen Bizkaiko Aldizkari Ofizia-
lean), barne-igoerako sistema bidez, 18. mailako 3/4 (C/D) taldean; zehazki, ho-
nako hauek:

	 •	� Administrari balioaniztunaren 1 lanpostu Plangintza, Kudeaketa eta Administra-
zioa Atalean. Zuzkidura-zenbakia: 3003-02; 3. taldea (C1); 18. maila; 2. hizkun-
tza-eskakizuna; derrigortasun-data: 1998 urtarrilaren 20.

	 •	� Administrari balioaniztunaren 1 lanpostu Atal Soziokomunitarioan. Zuzkidu-
ra-zenbakia: 3003-02; 3. taldea (C1); 18. maila; 2. hizkuntza-eskakizuna; derri-
gortasun-data: 1998 urtarrilaren 20.

	 •	� Administrari balioaniztunaren 1 lanpostu Kalitatea, Giza Baliabideak eta Zerbi-
tzu Orokorrak Atalean. Zuzkidura-zenbakia: 3002-05; 3. taldea (C1); 18. maila; 
2. hizkuntza-eskakizuna; derrigortasun-data: 2021eko abenduaren 31.

Halaber, barne-igoerako txandan sartzen dira Kontabilitate Ataleko arduradunaren 
eta Esleipen Ataleko arduradunaren lanpostuak, biak baitaude hutsik. Dena den, eskain-

tzan sartu aurretik, lanpostu-zerrenda eguneratuko da. Honela geratuko dira titulazio-es-
kakizunak egin beharreko aldaketak egin eta gero:

— �Kontabilitate Saileko arduradunaren 1 lanpostu. 2. taldea (A2); unibertsitateko 
graduko ikasketak; 24. maila; 3. hizkuntza-eskakizuna, ez nahitaezkoa; zuzkidu-
ra-zenbakia: 2302-01.

— �Esleipen Saileko arduradunaren 1 lanpostu. 2. taldea (A2); unibertsitateko graduko 
ikasketak; 24. maila; 3. hizkuntza-eskakizuna, ez nahitaezkoa; zuzkidura-zenba-
kia: 2104-01.

Bigarrena: Gainera, Enplegu publikoan behin-behinekotasuna murrizteko premiazko 
neurriei buruzko uztailaren 6ko 14/2021 Errege Lege Dekretuak honako hau xedatzen 
du 2. artikuluan: «behin-behineko enplegua egonkortzeko tasa gehigarri bat baimentzen 
da. Tasa horrek barne hartuko ditu egiturazko plazak, lanpostuen zerrendan sartuta egon 
ala ez, aurrekontu-zuzkidura badute eta aldi baterako eta etenik gabe gutxienez hiru 
urtez beteta egon badira 2020ko abenduaren 31a baino lehen». Manu horrek 2021eko 
LEPean sartuko diren erakundeko lanpostu hauei eragiten die:

Egonkortze-sistema
— �Erkidegoen administrariaren 1 lanpostu Ondarearen Kudeaketa Atalean. 3. taldea 

(C1); 19. maila; zuzkidura-zenbakia: 3106-01; nahitaezko 2. hizkuntza-eskakizu-
na; derrigortasun-data: 2002ko ekainaren 12.

— �Erkidegoen administrariaren 1 lanpostu, Ondarearen Kudeaketa Atalean. 3. taldea 
(C1); 19. maila; zuzkidura-zenbakia: 3106-02; nahitaezko hizkuntza-eskakizuna; 
derrigortasun-data: 2017ko abenduaren 13.

— �Erkidegoen administrariaren 2 lanpostu, Ondarearen Kudeaketa Atalean, lanpos-
tu-zerrendan jasota ez daudenak baina honako ezaugarri hauei dagokien aurre-
kontu-zuzkidura dutenak: 3. taldea (C1); 19. maila; 2. hizkuntza-eskakizuna, ez 
nahitaezkoa.

— �Arkitekto teknikoaren 1 lanpostu (egungo Ondare teknikaria), Ondarearen Kudea-
keta Atalean. 2. taldea (A2); 23. maila; zuzkidura-zenbakia: 2406-01; nahitaezko 3. 
hizkuntza-eskakizuna; derrigortasun-data: 2014ko urriaren 10.

— �Administrari balioaniztunaren 1 lanpostu Kalitatea, Giza Baliabideak eta Zerbitzu 
Orokorrak Atalean. 3. taldea (C1); 18. maila; zuzkidura-zenbakia: 3002-04; nahi-
taezko 2. hizkuntza-eskakizuna; derrigortasun-data: 1998ko urtarrilaren 20.

Halaber, 2018ko abenduaren 20an onetsitako eta 2019ko otsailaren 13ko Bizkaiko 
Aldizkari Ofizialean argitaratutako 2018ko LEPak gizarte-langilearen lanpostu baten es-
kaintza ere jasotzen zuen, 2018rako Estatuaren Aurrekontu Orokorren Legearen 19.1.9 
artikuluan xedatutakoari jarraikiz, enplegua egonkortzeko tasa gehigarri gisa. Lanpostu 
horren eskaintzaren oinarriak Administrazio Kontseiluak onetsi zituen, baina oraindik ez 
dira dagozkion aldizkari ofizialetan argitaratu, pandemiaren ondoriozko atzerapenenga-
tik. Horregatik, indarreko Errege Lege Dekretura eta aplikagarriak zaizkion gainerako 
legeetara egokitu beharko da.

Eskaintza honen edukia zuzendu egin ahal izango da baldin eta 2021eko udal-erakun-
deen LEPa beste nolabait arautzen duen araudia argitaratu eta indarrean sartzen bada.

Hirugarrena: Zuzendaritza Kontseiluak onetsi egin zuen, halaber, atxikitako lanpos-
tu-zerrendan aldaketa hauek egitea: sustapen teknikari eta ondarea kudeatzeko tekni-
kari lanpostuei izena aldatzea eta «arkitekto teknikoaren lanpostu» izendatzea; «gradu-
ko» unibertsitate-ikasketak eskatzea Kontabilitate Ataleko arduradunaren eta Esleipen 
Ataleko arduradunaren lanpostuetan; Kalitatea, Giza Baliabideak eta Zerbitzu Orokorrak 
Ataleko administrari balioaniztunaren lanpostuari derrigortasun-data eta 3002-05 zuzki-
dura-zenbakia ezartzea; eta lanpostu guztietako sailkapen-taldeak Langile Publikoaren 
Oinarrizko Estatutuaren testu bateginaren 76. artikulura asimilatzea.

Kasuan kasuko deialdietan zehaztuko dira eskainitako lanpostuak eskuratzeko pro-
zedurak eta betekizunak.

Bilbon, 2021eko abenduaren 13an.—Zuzendari Nagusia, Eider Bilbao Aldayturriaga



ee
k:

 B
AO

-2
02

1a
25

1-
(II

-4
99

4)

BIZKAIKO ALDIZKARI OFIZIALA BAO
2021, abenduak 31. Ostirala251. zk. 3. orr.



ee
k:

 B
AO

-2
02

1a
25

1-
(II

-4
99

4)

BIZKAIKO ALDIZKARI OFIZIALA BAO
2021, abenduak 31. Ostirala251. zk. 4. orr.



ee
k:

 B
AO

-2
02

1a
25

1-
(II

-4
99

4)

BIZKAIKO ALDIZKARI OFIZIALA BAO
2021, abenduak 31. Ostirala251. zk. 5. orr.



ee
k:

 B
AO

-2
02

1a
25

1-
(II

-4
99

4)

BIZKAIKO ALDIZKARI OFIZIALA BAO
2021, abenduak 31. Ostirala251. zk. 6. orr.

BIZKAIKO ALDIZKARI OFIZIALA


		2021-12-31T04:28:18+0100
	BIZKAIKO FORU ALDUNDIA - DIPUTACION FORAL DE BIZKAIA




